
Broj:  12 –  1633/22
Sarajevo, 20. 12. 2022. godine
Zapisnik
sa 12. sjedenice Školskog odbora Srednje škole primijenjenih umjetnosti Sarajevo,
održane 12. 12. 2022. godine, s početkom u 16.30 sati

Sjednici Školskog odbora prisustvovali su: predsjednica Školskog odbora Mirka Crnovršanin, članovi Školskog odbora Fikreta Behmen i Tamara Čapelj, te direktorica škole mr. Elma Alić-Šobot i serkretar škole Mensur Bektić.
Sjednicu je pripremio i njome koordinirao sekretar škole Mensur Bektić - zapisničar.
Za sjednicu je predložen sljedeći

D N E V N I   R E D

1. Usvajanje Zapisnika sa 11.  sjednice Školskog odbora;

2. Prijedlog pravilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo;

3. Prijedlog pravilnika o javnim nabavkama Javne ustanove Srednja škola primijenjenih umjetnosti Sarajevo;

4. Ostavka člana Školskog odbora ispred radnika škole Amile Ibrahimagić Brkanić u Školskom odboru;

5. Razno:
a) Prijedlog odluke o imenovanju Komisije za popis stalnih sredstava, sitnog inventara, obaveza i potraživanja,
b) Prijedlog odluke o načinu imenovanja komisija i načinu ostvarivanja naknade. 

Dnevni red je jednoglasno usvojen.

Ad 1. / Usvajanje Zapisnika sa 11. sjednice Školskog odbora


Svim članovima Školskog odbora dostavljen je Zapisnik sa 11. sjednice Školskog odbora.
Nakon što nije bilo primjedbi na zapisnik, članovi Školskog odbota su jednoglasno usvojili Zapisnik sa 11. sjednice Školskog odbora.

Ad 2. / Prijedlog pavilnika o radu, unutrašnjoj organizaciji i sistematizaciji radnih mjesta, plaćama, naknadama i drugim materijalnim pravima Javne ustanove Srednja škola primijenjenih umjetnosti Sarajevo


Na osnovu odredbi člana 118. Zakona o radu Federacije Bosne i Hercegovine (''Službene novine FBiH'', br. 26/16, 89/18, 23/20, 49/21, 103/21 i 44/22), odredbi Zakona o srednjem obrazovanju Kantona Sarajevo ("Službene novine KS", br. 23/17, 30/19 i 33/21), Pedagoških standarda i normativa za srednje obrazovanje u Kantonu Sarajevo, Nastavnih planova i programa Škole te odredbi člana 128. Pravila Javne ustanove Srednja škola primijenjenih umjetnosti Sarajevo, u skladu sa odredbama važećeg Kolektivnog ugovora za djelatnost srednjeg obrazovanja u Kantonu Sarajevo i Sporazuma Vlade Kantona Sarajevo i Sindikata srednjeg i visokog obrazovanja, odgoja, nauke i kulture BiH – Kantonalni odbor Kantona Sarajevo o utvrđivanju osnovice za obračun plaća, platnih razreda i koeficijenata za radnike u srednjem obrazovanju Kantona Sarajevo, uz konsultacije Sindikalne organizacije Škole, Školski odbor je na XII sjednici, održanoj 12. 12. 2022. godine, jednoglasno donio 

ODLUKU

o usvajanju  PRAVILNIKA O RADU, UNUTRAŠNJOJ ORGANIZACIJI I SISTEMATIZACIJI RADNIH MJESTA, PLAĆAMA, NAKNADAMA I DRUGIM MATERIJALNIM PRAVIMA JAVNE USTANOVE SREDNJA ŠKOLA PRIMIJENJENIH UMJETNOSTI SARAJEVO


Obrazloženje

[bookmark: _GoBack]Pravilnik ima pravno uporište u sljedećim propisima: Zakon o radu Federacije Bosne i Hercegovine (''Službene novine FBiH'', br. 26/16, 89/18, 23/20, 49/21, 103/21 i 44/22); Zakon o srednjem obrazovanju Kantona Sarajevo ("Službene novine KS", br. 23/17, 30/19 i 33/21), Pedagoški standardi i normativi za srednje obrazovanje u Kantonu Sarajevo (''Službene novine KS'', br. 23/04, 27/08, 45/20 i 07/21), Pravilnik o organizovanju i izvođenju praktične nastave i laboratorijskog rada u srednjim školama u Kantonu Sarajevo (''Službene novine KS'', broj 3/20), Pravila Javne ustanove Srednja škola primijenejnih umjetnosti Sarajevo, Nastavni planovi i programi Škole, Kolektivni ugovor za djelatnost srednjeg obrazovanja u Kantonu Sarajevo (''Službene novine KS'', broj 38/22), Sporazum Vlade Kantona Sarajevo i Sindikata srednjeg i visokog obrazovanja, odgoja, nauke i kulture BiH – Kantonalni odbor Kantona Sarajevo o utvrđivanju osnovice za obračun plaća, platnih razreda i koeficijenata za radnike u srednjem obrazovanju Kantona Sarajevo.
Obaveza organa Škole je stalno praćenje dosadašnje primjene propisa, u skladu sa propisanim nadležnostima i obavezama. Slijedeći navedeno, Škola je uzela u obzir okolnost da je u „Službenim novinama KS“ broj 38/22 objavljen novi Kolektivni ugovor za djelatnost srednjeg obrazovanja u Kantonu Sarajevo kojim se utvrđuju: prava i obaveze koje proističu iz radnog odnosa, plaće, naknade i druga materijalna prava koja nemaju karakter plaće, prava i obaveze škola i socijalnih partnera. S obzirom na naprijed navedeno, Škola je u obavezi uskladiti opće akte u domenu ove materije, u roku od 60 dana od dana stupanja na snagu novog Kolektivnog ugovora, kao u nacrtu predmetnog pravilniku.
Pravilnikom se mijenjaju odredbe o koeficijentima za obračun osnovne plaće, dodacima na plaću za otežane uvjete rada, uvećanju po osnovu uslova rada, rada preko norme, dnevnicama, periodskim povišicama, stimulacijama, nagradama, plaćama pripravnika, privremenim i povremenim poslovima, plaćenom odsustvu, odredbe o pravima po osnovu članstva u sindikatu i obavljanja sindikalnih funkcija. Posebno su razmotrene odredbe o zaštiti na radu, disciplinskom postupku i zbrinjavanju viška radnika, u cilju zaštite radnika. Ostali dijelovi Pravilnika ostaju nepromijenjeni.




Ad 3. / Prijedlog pravilnika o javnim nabavkama Javne ustanove Srednja škola primijenjenih umjetnosti Sarajevo


Na osnovu člana 90. Zakona o javnim nabavkama (''Službeni glasnik BiH'', br. 39/14 i 59/22), a u skladu sa članom 133. Pravila Javne ustanove Srednja škola primijenjenih umjetnosti Sarajevo, Školski odbor je na 12. sjednici, održanoj 12. 12. 2022. godine, jednoglasno donio

O D L U K U
o usvajanju PRAVILNIKA O UTVRĐIVANJU PLANA I POSTUPAKA JAVNIH NABAVKI

Obrazloženje

Na osnovu člana 90. Zakona o javnim nabavkama (''Službeni glasnik BiH'', br. 39/14 i 59/22), Škola je obavezna da uskladi Pravilnik o javnim nabavkama sa članom 133. Pravila Javne ustanove Srednja škola primijenjenih umjetnosti Sarajevo.

Ad 4. / Ostavka člana Školskog odbora ispred radnika škole Amile Ibrahimagić Brkanić u Školskom odboru

Sekretar škole Mensur Bektić informisao je da je član Školskog odbora ispred radnika škole Amila Ibrahimagić Brkanić, dana 5. 12. 2022. godine, na protokol škole predala Ostavku na članstvo u Školskom odboru iz privatnih zdravstvenih razloga.
Člasnovi Školskog odbora primili su k znanju informaciju o ostavci u školskom odboru Amile Ibrahimagić Brkanić. 

Ad 5. / Razno:
a) Prijedlog odluke o imenovanju Komisije za popis stalnih sredstava, sitnog inventara
obaveza i potraživanja,
b) Prijedlog odluke o načinu imenovanja komisija i načinu ostvarivanja naknade.

a) Prijedlog odluke o imenovanju Komisije za popis stalnih sredstava, sitnog inventara, obaveza i potraživanja
Na osnovu člana 133. tačke k) Pravila Srednje škole primijenjenih umjetnosti, na prijedlog direktorice škole, Školski odbor Srednje škole primijenjenih umjetnosti Sarajevo jednoglasno je donio

O D L U K U
O IMENOVANJU KOMISIJE ZA POPIS STALNIH SREDSTAVA, SITNOG INVENTARA, OBAVEZA I POTRAŽIVANJA
u sljedećem sastavu:
 1. Mensur Bektić - sekretar;
2. Hasan Šahat - domar;
3. Mesud Mujanović - dnevni čuvar;
4. Sanela Selimbegović – koordinator popisa.

b) Prijedlog odluke o načinu imenovanja komisija i načinu ostvarivanja naknade
Na osnovu člana 143. Zakona o srednjem obrazovanju ("Službene novine KS'', br. 23/17, 30/19 i 33/22), člana 133. Pravila JU Srednja škola primijenjenih umjetnosti Sarajevo, člana 35. Poslovnika o radu Školskog odbora JU Srednja škola primijenjenih umjetnosti Sarajevo, a u skladu sa članom 86. stav (2) Kolektivnog ugovora za djelatnost srednjeg obrazovanja KS („Službene novine KS“, broj 38/22), Školski odbor na 12 redovnoj sjednici, održanoj 12. 12. 2022. godine, donosi


O D L U K U
o načinu imenovanja komisija i načinu ostvarivanja naknade

I
Školski odbor, u skladu sa svojim nadležnostima, imenuje članove sljedećih komisija:

· Komisiju za nabavku roba, radova i vršenje usluga;
· Komisiju za redovni godišnji popis školske imovine, sredstava i izvora sredstava

II
Članovi navedenih komisija dužni su da svoje zadatke izvršavaju u skladu sa Odlukom o imenovanju.

III 
Visinu naknade za rad članova komisije kojima, u okviru zaduženja o 40-satnoj radnoj sedmici, nisu dodijeljeni poslovi komisije, na prijedlog direktora, utvrdit će Školski odbor, a nakon prethodno pribavljene pisane saglasnosti ministra, za svaku komisiju pojedinačno.

IV
Članovi komisije imaju pravo na maksimalnu mjesečnu naknadu do visine jedne i pol (1,5) osnovice iz člana 5. Zakona o plaćama i naknadama u organima vlasti Kantona Sarajevo i uredbom Vlade Kantona Sarajevo. 
V
Odluka stupa na snagu danom donošenja.

Obrazloženje
Članom 86. stav (2) Kolektivnog ugovora za djelatnost srednjeg obrazovanja KS („Službenen novine KS”, broj 38/22) propisano je da Školski odbor reguliše način i uslove obrazovanja komisija, kao i način ostvarivanja naknade, a tačan iznos, odnosno visinu naknade, utvrdit će na prijedlog direktora, nakon dobivanja pisane saglasnosti ministra, za svaku komisiju pojedinačno.
Shodno naprijed navedenom, a u skladu sa članom 143. Zakona o srednjem obrazovanju (''Službene novine KS'', br. 23/17, 30/19 i 33/22), članom 133. Pravila JU Srednja škola primijenjenih umjetnosti Sarajevo, članom 35. Poslovnika o radu Školskog odbora JU Srednja škola primijenjenih umjetnosti Sarajevo, odlučeno je kao u dispozitivu.


Sjednica je završena u 18.30 sati.
	
                   ZAPISNIČAR                                                                 PREDSJEDNICA
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

